Lestrarnám byggist á samvinnu heimilis og skóla. Börn læra best þegar þeim líður vel og sjálfsmynd þeirra er sterk og heilsteypt. 
Segja má að undirbúningur lestrarnáms hefjist strax á fyrstu ævimánuðum barnsins. Næmi fyrir hljóðum tungumálsins, orðaforði, málskilningur og máltjáning skiptir miklu máli fyrir lestrarnám. Börnin læra málið hjá foreldrum sínum. Þess vegna skiptir miklu máli að tala við börnin um lífið og tilveruna, umhverfið og náttúruna og hlusta á þau tjá sig, lesa fyrir þau og hvetja þau til að ræða um efnið, syngja með þeim og kenna þeim vísur, þulur, gátur og rím. En þetta eru góðar leiðir til að auka málvitund og orðaforða barnanna okkar. Lestur ætti að vera ánægjuleg reynsla og miklu skiptir að börnum finnist þau ráða við textann. Það er líka góð regla að glugga í bækurnar áður en þær eru lesnar fyrir börnin.
Heimili og skóli – landssamtök foreldra gáfu út bæklinginn Leggjum börnum lið við læsi í samvinnu við Kennaraháskóla Íslands árið 2005 og er hann fáanlegur á skrifstofu samtakanna að Suðurlandsbraut 24, 108 Reykjavík. Netfang: heimiliogskoli.is. Í honum er að finna einfaldar en gagnlegar upplýsingar um þjálfun lesturs, hvaða þættir geti verið vísbending um lestrarerfiðleika og hvernig foreldrar geta lagt börnum sínum lið við læsi. 

Björk Einisdóttir

Framkvæmdastjóri Heimilis og skóla

Að læra að lesa

Börn læra málið af samskiptum við annað fólk, oftast án sérstakrar kennslu. Lestur þarf hins vegar að kenna og þjálfa og þá einkum:

· Lestækni; að læra að þekkja bókstafina og hljóð þeirra og tengja (hljóða) þá saman í töluð orð og texta. 

· Lesskilning; hann byggist á orðaforða og málskilningi. 

· Stafsetningu og ritun; börn læra að greina hljóð/stafi í orðum, að þekkja rithátt orða og tjá hugsun sína og þekkingu í ritmáli. 
Hugtakið læsi felst í því að ná valdi á þessum þremur þáttum. Lestur er einstaklingsbundin, lærð færni sem krefst þjálfunar og þróast stig af stigi. Sumum börnum reynist þetta mjög auðvelt, en önnur þurfa lengri tíma og markvissa, kerfisbundna kennslu. 

Mikilvægt er að börn og unglingar haldi áfram að lesa eftir að lágmarksfærni er náð. Það er í raun forsenda þess að þau ráði við stöðugt erfiðara lesefni og flóknari orðaforða í textum af ýmsu tagi, fyrst í grunnskóla og síðar í framhaldsskóla og háskóla.  
Úr bæklingnum Leggjum börnum lið við læsi
Málvitund og orðaforði barna eykst ef lesið er fyrir þau 
Lesið sem mest af alls kyns efni fyrir börnin. Þó að börn séu farin að lesa auðveldan texta ætti samt sem áður að halda áfram að lesa fyrir þau flóknara efni þar til þau hafa náð tökum á að lesa sjálf texta sem hæfir þroska þeirra og vitsmunalegri getu. Að lesa fyrir börn eflir orðaforða og málvitund, þjálfar einbeitingu og hlustun og örvar sköpunargáfu og hugmyndaflug.

Úr bæklingnum Leggjum börnum lið við læsi
Góð ráð þegar þú lest fyrir barnið þitt

· Talið um myndirnar í bókinni!

· Látið barnið benda á þá bókstafi sem það þekkir að loknum lestri!

· Látið barnið, að loknum lestri, benda á þá bókstafi sem það þekkir!

· Láttu barnið sitja við hlið þér, svo það sjái á bókin á meðan þú lest!

· Látið barnið taka þátt í að velja þá bók sem skal lesa!

· Spyrji barnið um bókstaf, segið þá hvernig hann hljómar!

· Leyfið barninu að æfa sig í að lesa þau orð sem það þekkir í hverjum kafla!

· Ræðið það sem þið lesið!

Góð ráð, þegar barnið les upphátt fyrir þig
· Reynið að skapa frið og ró við heimalærdóminn!


· Sjáið til þess að þessi daglegi tími með barninu sé rólegur og notalegur!


· Kennið barninu að lesa hægt og stoppa við hvern punkt!


· Munið ávallt að hrósa og hvetja!


· Útskýrið erfið orð!


· Grípið ekki fram í þegar barnið les rangt, ræðið heldur um erfiðu orðin að loknum lestri

